
Skrifstofa Alþingis, nefndasvið 
Nefndarsvið 
Austurstræti 8 - 1 0  
150 Reykjavík

Selfossi, 27. apríl 2018
Tilvísun: 1804857

Efni: Umsögn Matvælastofnunar um frumvarp til laga um breytingu á ýmsum lagaákvæðum 
sem tengjast fiskeldi. Þingskjal 656 - 457 mál.

Vísað er til erindis vegna frumvarps til laga um breytingu á ýmsum lagaákvæðum sem tengjast fiskeldi 
(áhættumat erfðablöndunar, úthlutun eldissvæða, stjórnvaldssektir o.fl.).

Verður nú fjallað um einstakar greinar frumvarpsins sem stofnunin telur ástæðu til að gera athugasemdir 
við eða eftir atvikum að vekja sérstaka athygli á og eftir því sem tilefni gefst til koma með tillögur að 
breytingum.

A. Almennar athugasemdir við einstök ákvæði frumvarpsins.

I. Kafli. Breyting á lögum um fiskeldi, nr. 71/2008, með síðari breytingum.

• 1. gr.

Tillaaa að brevttu orðalagi - Lífmassi (1. ar. b. 6. liður)

Lífmassi er skilgreindur á eftirfarandi hátt: Lífmassi er margfeldi a f fjöida og meðalþyngd eldisdýra á 
tilteknu eldissvæði. Matvælastofnun (MAST) telur að skilgreiningin sé of takmarkandi m.a. vegna þess að 
hún á eingöngu við um sjókvíaeldi en ekki strandeldi (landeldi).

MAST leggur til að skilgreiningin verði eftirfarandi: Lífmassi er margfeldi affjölda og meðalþyngd eldisdýra 
á tilteknu eldisvæði eða í landeldi.

Sjá athugasemd vegna hugtakanotkunar varðandi land- og strandeldi. Ef ekki verður fallist á þær 
breytingar sem lagðar eru þar til, þá þarf skilgreiningin að hljóða svona: Lífmassi er margfeldi a ffjö lda og 
meðalþyngd eldisdýra á tilteknu eldisvæði eða í strandeldi.

Athuqasemd við orðalaq- Lokaður eldisbúnaður (1. gr. b. 7. liður)

í síðustu setningu skilgreiningar á lokuðum eldisbúnaði kemur fram: Slíkur eldisbúnaður skal standast 
sömu staðla og kröfur og gerðar eru til kvía sem notaðar eru I sjó. MAST bendir á að sá staðall sem 
notast hefur verið við, þ.e. NS9415, á einungis við um sjókvíar. Staðallinn NS9415 verður því ekki notaður 
við úttekt eða kröfugerð varðandi lokaðan eldisbúnað. Stofnuninni er ekki kunnugt um sambærilega staðla 
sem gilda eða notast má við varðandi lokaðan eldisbúnað. Stofnunin telur því að skoða þurfi 
skilgreininguna nánar og lagfæra.

Huatakanotkun varðandi land- oq strandeldi

Samkvæmt gildandi lögum er strandeldi skilgreint sem „Eldi fiska til slátrunar í tönkum eða kerum á landi.“ 
Af skilgreiningunni má ráða að hugtakinu er ætlað að ná yfir allt eldi sem fer fram á landi, þrátt fyrir það er 
í 11. gr. frumvarpsins þar sem gerðar eru breytingar á 10. gr. gerður greinarmunur á strandeldi og 
landeldi. Landeldi er ekki skilgreint í lögunum og erfitt er að átta sig á muninum á landeldi og strandeldi, 
sem virðist ætlað að ná yfir sömu starfsemina.

Stofnunin leggur til að breytingar verði gerðar á núgildandi lögum og ákvæðum frumvarpsins, þannig að 
hugtakið landeldi verði notað yfir „eldi fiska til slátrunar í tönkum eða kerfum á landi." Ef af yrði þarf að 
gera nauðsynlegar breytingar á texta laganna og frumvarpsins þessa efnis og fella hugtakið strandeldi 
brott.

Haastæðasta tilboð - úthlutun eldissvæða.

í 3. gr. kemur fram að ráðherra eða stofnun í hans umboði geti úthlutað eldissvæðum skv. hagstæðasta 
tilboði. Við mat á hagstæðasta tilboði skal meta reynslu af fiskeldisstarfsemi, samfélagslega ábyrgð, 
fjárhagslegan styrk og mælikvarða sem mæla hvernig tilboðsgjafi hefur stundað sinn rekstur m.a. út frá 
umhverfissjónarmiðum.

Með þessari aðferð er verið að taka ákvörðun um hvar og hvernig fiskeldi verði stundað hér á landi. Af 
frumvarpinu má ráða að ákvörðun um úthlutun geti haft mikla fjárhagslega hagsmuni fyrir umsækjendur, 
íbúa, sveitarfélög, landeigendur og aðra hagsmunaaðila. Þrátt fyrir að ekki sé búið að útlista hvað teljist 
hagstæðasta tilboð er Ijóst að vinna við jafn huglægt mat og hér er lagt til grundvallar kallar á 
yfirgripsmikla þekkingu á reynslu viðkomandi umsækjenda, fjárhagslegum styrk þeirra, þekkingu á 
hvernig umsækjendur hafa rækt samfélagslegar skyldur sínar, hvernig hugað hefur verið að 
umhverfissjónarmiðum auk annarra atriða sem kunna að verða sett í reglugerð. Ekki verður séð að slík 
þekking liggi hjá einni stofnun ríkisins eða að rétt sé að eftirlitsstofnun líkt og MAST verði falin slíkt 
ákvörðunarvald. Stofnunin telur það ekki falla að hlutverki stofnunarinnar sem eftirlitsstofnun með fiskeldi 
að henni verði falið þetta hlutverk. Af þessum sökum telur MAST að útfæra eigi í lögunum hverjum verði 
falið þetta hlutverk..

Þá verður ekki séð að nýjum aðilum sé gert auðvelt að hefja fiskeldi í sjó ef ákvæðið verður að lögum, 
nema sérstaklega verði kveðið á um slíkt í frumvarpinu, enda augljóst að þeir aðilar sem hafa reynslu 
hafa ákveðið forskot miðað við forsendur sem leggja á til grundvallar.

• 7. ar.

6. qr. a - Brevtinqar á áhættumati erfðablöndunar.

Ljóst er að breytingar á áhættumati sem Hafrannsóknastofnun ber að framkvæma eigi sjaldnar en á 
þriggja ára fresti geta haft gríðarleg áhrif á starfs- og rekstrarumhverfi fiskeldisfyrirtækja og skoða verður 
sjónarmið um hvernig megi draga úr tjóni vegna breytinga á matinu. Það er hægt að sjá í hendi sér að 
breytingar sem þessar geta umturnað rekstrargrundvelli fiskeldisfyrirtækjum og fyrirséð að gefa verður 
fyrirtækjunum ráðrúm til að bregðast við.

MAST telur nauðsynlegt að tekið verði á því í frumvarpinu hvort og þá með hvaða hætti heimilt verður að 
taka tillittil hagsmuna fiskeldisfyrirtækja varðandi tímafresti, slátrun, færslu á búnaði o.s.frv.

6. ar. b - Brevtinaar á burðarbolsmati.

Sömu sjónarmið eiga við hér eins og um breytingar á áhættumati erfðablöndunar varðandi umfangsmiklar 
breytingar á starfsumhverfi fiskeldisfyrirtækja.

MAST telur nauðsynlegt að tekið verði á því í frumvarpinu hvort og þá með hvaða hætti heimilt verður að 
taka tillit til hagsmuna fiskeldisfyrirtækja varðandi tímafresti, slátrun, færslu á búnaði o.s.frv. þegar 
breytingar verða á leyfum vegna nýs burðarþolsmats.

• 10. ar.

Afstaða Matvælastofnunar.

Samkvæmt 2. mgr. skal Matvælastofnun taka rökstudda afstöðu til áhættumats erfðablöndunar skv. 6. gr. 
a og burðarþolsmats skv. 6. gr. b og sjúkdómstengdra þátta sem kunna að fylgja slíkri starfsemi 
fiskeldistöðvar. MAST telur rétt að í afstöðu stofnunarinnar sem með rökstuddum hætti tekið á atriðum 
varðandi sjúkdómatengda þætti sem kunna að fylgja leyfum.

Stofnunin telur hins vegar annað eiga við varðandi áhættumat erfðablöndunar og burðarþolsmat. Slík 
gögn eru unnin af sérfræðingum Hafrannsóknastofnunar skv. 7. gr. frumvarpsins. Við stjórnsýslu með 
fiskeldi og útgáfu rekstrarleyfa verður stofnunin að geta treyst því að áhættumatið og burðarþolsmatið sé 
marktækt og að hægt sé að byggja á þessum gögnum án þess að Matvælastofnun þurfi að gefa út 
rökstutt mat sitt á áhættumati Hafrannsóknastofnunar. Innan Hafrannsóknastofnunar er mikil þekking og 
hæfni og vandséð er hvernig starfsmenn MAST geta vikið frá niðurstöðum Hafrannsóknastofnunar eða 
hvaða sjálfstæða mat stofnunin beri að framkvæma.

MAST leggur því til að breytingar verði gerðar á frumvarpinu þess efnis að við ákvörðun um afstöðu 
stofnunarinnar beri henni að leggja til grundvallar niðurstöður Hafrannsóknastofnunar á áhættumati 
erfðablöndunar og burðarþolsmati. Þannig má sem dæmi nefna að í frumvarpinu er ekki gert ráð fyrir að 
stofnunin taki rökstudda afstöðu til breytinga á mati og þeirra áhrifa sem slíkar breytingar hafa á starfs- og 
rekstrarumhverfi fiskeldisstöðva sem þegar hafa hafið starfsemi.

Málsgreinin (2. mgr.) gæti þá hljóðað svona: „Afstaða Matvælastofnunar skal taka mið af áhættumati 
erfðablöndunar skv. 6. gr. a og burðarþolsmats skv. 6. gr. b, jafnframt skal stofnunin taka rökstudda 
afstöðu til sjúkdómstengdra þátta sem kunna að fylgja starfsemi fiskeldisstöðvar."

• 11. qr.

í 2. mgr. 11. gr. kemur fram að /' rekstrarleyfi fyrir laxeldi skal kveðið á um skyldu til notkunar erfðavísa.
MAST bendir á að orðalagið sé ekki heppilegt og leggur til eftirfarandi breytingu: í rekstrarleyfi fyrir laxeldi 
skal kveðið á um að rekstrarleyfishafa sé skylt að halda skrá yfir uppruna eldislaxa sem byggir á 
gagnagrunni um erfðaefni hjá framleiðendum hrogna.

í 2. mgr, 11. gr. kemur fram að í rekstrarleyfi sé kveðið á um skyldu rekstrarleyfishafa til að annast vöktun 
og rannsóknir á nánast umhverfi sínu. MAST leggur til að slíkar kröfur komi einungis fram í starfsleyfi 
Umhverfisstofnunar en ekki í rekstrarleyfi MAST.

Varðandi merkingar á eldislaxi til að auðveldara sé að aðgreina hann frá villtum laxi, vill MAST benda á 
að hafa ber í huga að allar aðferðir þurfa að standast kröfur um dýravelferð og nota ætti alltaf þá aðferð

Austurveqi 64 • 800 Selfossi • Sími 530 4800 • Fax 530 4801 • www mast.is • mastfíímast.is



• $•% »'*  ^o^ælastofnun

sem veldur fiskinum minnstum skaða. Nota ætti þá aðferð til upprunagreiningar sem nær að uppfylla best 
kröfur um öryggi matvæla, velferð dýra, hagkvæmni og notagildi.

12. ar.

í 2. mgr. 12. gr. kemur fram að Matvælastofnun skal innan fjögurra vikna frá því að frestur rann út til að 
gera athugasemdir við tillögur að rekstrarleyfi taka ákvörðun um útgáfu rekstrarleyfis. Það tekur tíma að 
yfirfara og taka til greina athugasemdir sem berast sem og að kalla saman starfsmenn til ákvarðanatöku. 
MAST hefur ráðfært sig við Umhverfisstofnun sem hefur unnið samskonar vinnu vegna starfsleyfa og 
fengið þær upplýsingar að tímaramminn sé oft þröngur. MAST leggur því til að þessi tímamörk verði lengd 
úrfjórum vikum í sex.

15. qr.

MAST gerir athugasemdir við 2. mgr. 15. gr. frumvarpsins um innra eftirlit í sjókvíaeldisstöðvum með 
sníkjudýrum og þann farveg sem vöktunarniðurstöður og viðbrögð við sníkjudýrasýkingum eru sett í. 
Matvælastofnun er sérfræðistofnun í sjúkdómum og velferð eldisfisks og öll stjórnsýsla dýrasjúkdóma fer 
fram hjá henni. Réttast væri að hér væri eingöngu reglugerðarákvæði og nánari útfærslur á vöktun og 
viðbrögðum við sníkjudýrum - eða laxalús kæmu fram í reglugerð. í frumvarpinu er gert ráð fyrir að leita 
skuli umsagnar Hafrannsóknastofnunar áður en ákvörðun um aðgerðir er tekin, þ.e. áður en brugðist er 
við sníkjudýrasýkingum, vegna þess að aðgerðir geti haft áhrif á lífríkið og villta nytjastofna í næsta 
nágrenni. Matvælastofnun telur að meðan ekki hefur enn verið farið í það að skrifa sérstaka reglugerð um 
vöktun, varnir og viðbrögð við laxalús - sem er í raun það sníkjudýr sem helst er átt við - sé það slæmt 
fyrir mögulega þróun sjúkdóma af sníkjudýravöldum að setja slíkt ákvæði í lög sem mun sannarlega tefja 
fyrir réttum og snörum viðbrögðum, sem geta verið bráðnauðsynleg í vissum tilfellum, til að hindra 
útbreiðslu sýkinga. Orðalagið sníkjudýr gerir svo málið enn flóknara, þar sem önnur sníkjudýr en laxalús 
geta gefið tilefni til aðgerða frá Matvælastofnun, og þar eiga sömu meginreglur um dýrasjúkdómafræði 
við. Þá vill Matvælastofnun einnig benda á að aðrar stofnanir eins og Lyfjastofnun og Umhverfisstofnun 
gætu átt hlut að máli þegar kemur að lyfjanotkun og útskolun í sjó. Athyglisvert er því af hverju leita eigi 
einungis eftir umsögn Hafrannsóknastofnunar. Ef leita ætti álits allra þessara stofnana við hvert einasta 
tilvik hlýtur það að vera Ijóst hversu andstætt góðri dýravelferð og ábyrgri stjórnun og viðbrögðum við 
sjúkdómum það er.

Einnig skal bent á að í dag er starfandi skv. 4. gr. laga nr. 60/2006 um varnir gegn fisksjúkdómum sérstök 
fisksjúkdómanefnd þar sem sæti eiga tveir fulltrúar Hafrannsóknastofnunar, en sú nefnd er MAST til 
ráðgjafar við framkvæmd laganna, sbr. 4. gr. í 10. gr. þeirra laga er fjallað um viðbrögð vegna sjúkdóma 
og sníkjudýra í fiskeldisstöð. í ákvæðinu segir að ef kemur smitandi sjúkdómur eða sníkjudýr sé MAST 
heimilt að höfðu samráði við fisksjúkdómanefnd og með hliðsjón af lögum um dýrasjúkdóma og varnir 
gegn þeim, að grípa til nauðsynlegra ráðstafana til að hefta útbreiðslu þeirra. Aðkoma 
Hafrannsóknastofnunar vegna laga um varnir gegn fisksjúkdómum er því tryggð með tilnefningu tveggja 
aðila sem Hafrannsóknastofnun tilnefnir í fisksjúkdómanefnd.

Sjá má fyrir sér að í reglugerð yrði fjallað nánar um einhver hámörk lúsasmits og leyfilegar aðgerðir, 
jafnvel einhverja „cascade'1 reglu um þau verkfæri sem eru til staðar bæði fyrirbyggjandi og sem 
meðhöndlun, skilyrði fyrir notkun þeirra og jafnvel um að leita skuli álits ýmissa stofnana við áætlanir um 
notkun. Líklegt er að með tímanum verði þessar aðgerðir minna á hendi opinberra aðila en nú er, þegar 
laxeldi í sjó er enn í vexti, með tilheyrandi nýjum áskorunum. Því er enn mikilvægara að skilyrðin séu skýr 
og markmiðin einnig, svo að aðgerðir verði samkvæmt bestu mögulegu starfsháttum (e: best practice). 
Bent er á að þau lyf sem eru til staðar til meðhöndlunar fisks í sjókvíum gegn laxalús hafa farið gegnum 
strangt leyfisveitingakerfi og prófanir með tilliti til öryggis þeirra við notkun í eðlilegum aðstæðum í 
strandsjó, þeim fylgja nákvæmar leiðbeiningar og hámarksstyrkleiki er ákvarðaður með hliðsjón af bestum 
árangri gegn laxalúsinni með sem minnstum áhrifum á umhverfi. Óljóst er hvaða stefnu löggjafinn hyggst

taka í baráttunni gegn laxalús ef ekki á að hafa öll möguleg vopn tiltæk og ákvæði þetta gerir þá baráttu á 
engan hátt auðveldari eða betri.

Breytingatillaga MAST fyrir 2. mgr. 15. gr. er svohljóðandi: „Innra eftirlit sjókvíaeldisstöðvar skal meðal 
annars fela í sér vöktun og viðbrögð á viðkomu sníkjudýra í eldinu í samræmi við leiðbeiningar sem fram 
koma í reglugerð sem ráðherra setur. Niðurstöður vöktunar skulu sendar Matvælastofnun sem metur 
hvort og þá hvaða aðgerða er þörf vegna sníkjudýra í eldinu. Niðurstöður vöktunar og skal birta 
opinberlega í samræmi við 19. gr. b."

í 4. mgr. 15. gr. kemur fram að rekstrarleyfishafi sjókvíaeldisstöðvar skuli, sem hluti af innra eftirliti, 
starfrækja gæðakerfi o.f.l. MAST leggur til að ákvæðið nái einnig yfir stærri strandeldisstöðvar 
(landeldisstöðvar).

• 21.gr.

í g. lið er fjallað um tilvik þar sem mál beinast gegn einstaklingum og heimild hans til að neita að svara 
spurningum eða afhenda gögn eða muni nema hægt sé að útiloka að það geti haft þýðingu fyrir ákvörðun 
um brot hans. í lögunum og frumvarpinu er gert ráð fyrir tilkynningarskyldu og upplýsingagjöf t.d. í tilvikum 
varðandi slysasleppingar og að veita beri allar þær upplýsingar sem nauðsynlegar teljast við framkvæmd 
eftirlits. Jafnframt að er skylt að veita óhindraðan aðgang til eftirlits.

Erfitt er því að átta sig á samspili þessara reglna og hvort þessi réttur einstaklinga geti valdið frekari tjóni 
með því að upplýsa ekki um tilvik sem veita ber eftirlitsaðila. Þannig getur ákvæðið hindrað að eðlilegan 
farveg milli aðilans og MAST og hindrað rannsókn.

• 22. qr.

í ákvæði a. (I) til bráðabirgða kemur fram að umsóknir um rekstrarleyfi fyrir sjókvíaeldi á hafsvæðum sem 
ekki er búið að meta til burðarþols við gildistöku ákvæðis þessa falla úr gildi. Falli umsókn niður skal 
byggja úthlutun eldissvæðis á auglýsingu skv. 4. gr. a laganna. Rétt er að upplýsa að stofnunin hefur til 
meðferðar eina umsókn um rekstrarleyfi þar sem starfsleyfi Umhverfisstofnunar hefur verið gefið út, en 
burðarþolsmat fyrir Önundarfjörð vantar og verður það gefið út skv. upplýsingum frá Hafrannsóknastofnun 
á næstu mánuðum. Ljóst er því að umsókn hlutaðeigandi getur skv. bráðabrigðaákvæðinu fallið niður ef 
frumvarpið verður að lögum áður en burðarþolsmatið verður gefið út.

II. Kafli. Breyting á lögum nr. 60/2006, um varnir gegn fisksjúkdómum, með síóari breytingum.

• 23. qr oq 24. qr

Vísað er til athugasemdar um 15. gr. um innra eftirlit (lúsavöktun og aðkoma fisksjúkdómanefndar) 
varðandi aðkomu Hafrannsóknastofnunar að fisksjúkdómanefnd og ráðstafanir vegna sjúkdóma eða 
sníkjudýra í sjókvíaeldi. Jafnframt er vísað í umfjöllun um 15. gr. varðandi setningu reglugerðar um 
aðgerðir vegna sníkjudýra í fiskeldi.

B. Aðrar athugasemdir.

MAST leggur til að hugað verði að því hvernig auðvelda megi aðilum sem hyggja á tilrauna/rannsóknaeldi 
í litlum mæli, þannig að slíkir aðilar þurfi ekki að uppfylla allar þær kröfur sem gerðar eru til löggjöfinni. En 
hætt er við að regluverkið letji aðila til að fara í slík verkefni. Æskilegt væri að hægt væri að útbúa sérstakt 
umsóknarferli fyrir útgáfu tilrauna/rannsóknaleyfa í fiskeldi sem ekki er stundað í hagnaðarskyni.

Þá telur MAST mikilvægt að rekstarleyfi sem útgefin eru af Matvælastofnun og starfsleyfi sem gefin eru út 
af Umhverfisstofnun séu með sama gildistíma. Rekstrarleyfi sem gefin eru út eftir úthlutun skv. 4. gr. a 
verða ótímabundin en önnur rekstrarleyfi verða gefin út til 16 ára. MAST gefur einnig út rekstrarleyfi til 
skemmri tíma (allt að fjórum árum vegna nýtingar á burðarþoli), skv. 6. mgr. 10. gr. núgildandi laga um 
fiskeldi. MAST leggur til að Umhverfisstofnun verði gert að fylgja sömu reglum varðandi útgáfu á 
starfsleyfum sínum.

C. Fjárhagsleg áhrif.

í kafla 6.3 í greinargerð með frumvarpinu eru fjárhagsleg áhrif vegna aukins kostnaðar við eftirlit með 
fisksjúkdómum vantalin og er áætlaður viðbótarkostnaður við fyrirliggjandi kostnaðarmat um 4 m.kr. árið 
2019 og 14 m.kr. árlega eftir það. Þá telur Matvælastofnun mikilvægt að koma á framfæri að þau verkefni 
sem stofnunin er nú þegar með á sviði fiskeldis eru mun umfangsmeiri en löggjafinn hefur gert ráð fyrir og 
eru þau að töluverðu leyti ófjármögnuð. Stofnunin nær því ekki að standa undir lögbundnu hlutverki sínu 
skv. núgildandi lagaramma á sviði fiskeldis og þarfnast sá þáttur málsins því frekari skoðunar samhliða 
auknum kröfum í þessu frumvarpi. Að lokum er rétt að benda á að frumvarpið er ófjármagnað frá og með 
2020 .

Virðingarfyllst, 
f.h. Matvælastofnunar

Viktor S. Pálsson

Austurveqi 64 • 800 Selfossi • Sími 530 4800 • Fax 530 4801 • www mast is • mastíðmast is


